
O‘zbekiston Respublikasi Oliy ta‘lim, fan va innovatsiyalar vazirining 2024 yil 27-

dekabirdagi №  490-sonli  buyrug‘iga  asosan  aholining jismoniy tarbiya va sport  bilan  

shug'ulanishga    jalb  qilishda  milliy  o'yinlarimizning  ahamiyati mavzusida Respublika  

miqyosidagi ilmiy-amaliy anjuman materiallari. – Denov: DTPI, 2025. – _____ b. 

 

Mazkur to‘plamda jismoniy tarbiya va sport sohasi bo‘yicha respublikamizda faoliyat yuritayotgan 

olimlar, o‘qituvchilar, tadqiqotchilar, magistrantlar hamda iqtidorli talabalarning milliy o‘yinlar orqali 

aholining jismoniy faolligini oshirishga doir ilmiy izlanishlari jamlangan. Maqolalarda milliy o‘yinlarning 

sog‘lom turmush tarzini shakllantirishdagi o‘rni, jismoniy rivojlanishga ko‘rsatadigan ta’siri, shuningdek, 

jamoaviylik va liderlik sifatlarini rivojlantirishdagi ahamiyati ilmiy asosda yoritilgan. 

To‘plamda milliy o‘yinlarni ta’lim va sport jarayoniga samarali integratsiya qilishning metodik 

yondashuvlari, aholini jismoniy faollikka jalb etishda milliy qadriyatlardan foydalanish imkoniyatlari va 

ularning amaliy natijalari bo‘yicha mualliflarning ilmiy mulohazalari aks etgan. Ushbu ilmiy ishlar milliy 

o‘yinlar asosida jismoniy tarbiya va ommaviy sportni rivojlantirishning istiqbolli yo‘nalishlarini belgilashga 

xizmat qiladi. 

To‘plam materiallaridan oliy ta’lim muassasalari professor-o‘qituvchilari, ilmiy xodimlar, 

tadqiqotchilar, magistrantlar, talabalar hamda jismoniy tarbiya va milliy o‘yinlar rivojiga qiziquvchi 

mutaxassislar foydalanishlari mumkin. 

HARAKATLI OʻYINLAR ASOSIDA BOʻLAJAK JISMONIY TARBIYA 

OʻQITUVCHILARIDA KASBIY MADANIYATNI TAKOMILLASHTIRISH 

METODIKASI 

 

Normatov Xasan Isroil o‘g‘li 

Samarqand davlat chet tillar instituti mustaqil tadqiqotchisi, 

 O‘zbekiston 

 

Annotatsiya. Ushbu maqola harakatli oʻyinlar asosida boʻlajak jismoniy tarbiya 

oʻqituvchilarida kasbiy madaniyatni takomillashtirish metodikasini oʻrganishga 

bag'ishlangan. Jismoniy tarbiya oʻqituvchilarining kasbiy madaniyatini rivojlantirish, 

ularning pedagogik faoliyatini samarali tashkil etish va oʻquvchilarning jismoniy 

tarbiyasini yaxshilash maqsadida harakatli oʻyinlardan foydalanishning ahamiyati 

yoritiladi. Maqolada harakatli oʻyinlar orqali oʻqituvchilarning kasbiy koʻnikmalarini 

oshirish, ijodkorlik va innovatsion yondashuvlarni rivojlantirish usullari keltiriladi. 

Shuningdek, jismoniy tarbiya oʻqituvchilarining kasbiy madaniyatini oshirishda 

muhim omillar va tavsiyalar beriladi. 

Kalit soʻzlar: Harakatli oʻyinlar, jismoniy tarbiya, oʻqituvchi, kasbiy madaniyat, 

metodika, pedagogik faoliyat, innovatsion yondashuv. 

Annotation. This article focuses on the methodology for improving the 

professional culture of physical education teachers based on active games. It highlights 

the importance of utilizing active games to enhance the professional culture of physical 

education teachers, effectively organize their pedagogical activities, and improve 

students' physical education. The article presents methods for developing teachers' 

professional skills, creativity, and innovative approaches through active games. 

Additionally, it provides key factors and recommendations for enhancing the 

professional culture of physical education teachers. 

Keywords: Active games, physical education, teacher, professional culture, 

methodology, pedagogical activity, innovative approach. 

Аннотация. Данная статья посвящена методике повышения 

профессиональной культуры учителей физической культуры на основе 

подвижных игр. В ней подчеркивается важность использования подвижных игр 

для повышения профессиональной культуры учителей физической культуры, 

эффективной организации их педагогической деятельности и улучшения 

физического воспитания учащихся. В статье представлены методы развития 

профессиональных навыков учителей, креативности и инновационных подходов 

через подвижные игры. Также даются ключевые факторы и рекомендации по 

повышению профессиональной культуры учителей физической культуры. 

Ключевые слова: Подвижные игры, физическая культура, учитель, 

профессиональная культура, методика, педагогическая деятельность, 

инновационный подход. 

Dunyo xalqlari eng avvalo salomatlikni saqlash, jismonan baquvvat boʻlish, uzoq 

umr koʻrish va ular bilan bogʻliq umummadaniy jarayonlarga jiddiy eʻtibor berishadi. 

Bu tabiiy hol albatta. Salomatlikni yaxshilash va jismoniy komillikni rivojlantirish 

uchun harakatli va xalq milliy oʻyinlarining salmoqli oʻrni va ahamiyati bor. Pedagogik 

taʻlimning asosiy bosqichlaridan biri - jismoniy tarbiya boʻlsa, uning tarkibida xilma-

xil mashqlar, sport turlari, sayohatlar, tabiatning sogʻlomlashtiruvchi kuchlari (quyosh, 

suv, havo), gigiyenik talablar qatorida harakatli oʻyinlar ham mustahkam oʻrin 

egallaydi. Oʻquv-tarbiya jarayonlarida jismoniy tarbiya darslarining ahamiyatini 

hisobga olgan holda, boʻlajak jismoniy tarbiya oʻqituvchilari uchun kasbiy 

madaniyatni shakllantirish masalalari alohida ahamiyat kasb etadi.  

Jismoniy tarbiya oʻqituvchilari oʻz kasbiy faoliyatida yuqori darajadagi 

madaniyatga ega boʻlishlari zarur. Ularning kasbiy madaniyati nafaqat oʻquvchilarning 

jismoniy tarbiyasini yaxshilashda, balki ularning shaxsiy rivojlanishida ham muhim rol 

oʻynaydi. Harakatli oʻyinlar bu jarayonda muhim vosita sifatida koʻriladi, chunki ular 

oʻqituvchilarning pedagogik koʻnikmalarini oshirish, ijodkorlik va innovatsion 

yondashuvlarni rivojlantirishga yordam beradi. 

Kasbiy madaniyat – bu pedagogik faoliyat jarayonida shakllantiriladigan axloqiy 

sifatlardir. U oʻqituvchi shaxsining ichki fazilatlari, hissiy barqarorlik darajasi, 

mehnatsevarligi, sabr-toqatligi, fidoyiligi, tashabbuskorligi kabi xususiyatlarni qamrab 

oladi. Kasbiy madaniyat yuqori darajada rivojlangandagina pedagog oʻz ishini 

samarali bajarishi mumkin. 

Harakatli oʻyinlar nafaqat jismoniy rivojlanishda, balki kasbiy madaniyatga ham 

sezilarli ta’sir koʻrsatuvchi vosita hisoblanadi.  

Bunda: 

1. Psixologik yetuklikni takomillashtiradi: Harakatli oʻyinlar ishtirokchilarning 

shaxsiy xususiyatlarini ragʻbatlantiradi, muloqot qobiliyatlarini oshiradi, 

jamoaviylikka oid sifatlarni tarbiyalaydi. 

2. Ijodkorlik rivojlanadi: Harakatli oʻyinlarning turli shakllaridan foydalanish 

ijodkorlik qobiliyatini rivojlantiradi, faollikka turtki beradi. 

3. Maʼnaviyatni mustahkamlaydi: Harakatli oʻyinlarda qatnashgan talabalarda 

hurmat, hamkorlik, tashkilotchilik kabi axloqiy tamoyillarni mustahkamlaydilar. 

Kasbiy madaniyatni takomillashtirish metodikasi quyidagi bosqichlardan iborat 

boʻlishi tavsiya etiladi: 

1-bosqich: Teoriya qismini oʻrganish: Jismoniy tarbiya nazariyasi va amaliyoti 

haqida bilimlarni chuqur oʻrganish, kasbiy mahoratning tarkibiy qismlari va ularga 

qoʻyiladigan talablarni tushunish. 

2-bosqich: Amaliy mashgʻulotlar: Yurtdoshlarimizning boy tajribasidan 

foydalangan holda harakatli oʻyinlarni tashkil etish, sport musobaqalarida ishtirok etish 

orqali jamoada ishlash koʻnikmalarini shakllantirish. 

3-bosqich: Tajribani sinash: Oʻquv muassasalarining kichik maktab yoshidagi 

oʻquvchilar guruhlarida harakatli oʻyinlar oʻtkazish, bu amaliyot orqali oʻqituvchining 

kasbiy malakasini mustahkamlash imkonini beradi. 

Amaliy tadqiqotlar shuni koʻrsatdiki, yuqoridagi yondashuvdan foydalanilganda 

boʻlajak jismoniy tarbiya oʻqituvchilarning kasbiy mahorati sezilarli darajada 

yaxshilanadi. Ular jamoada moslashuvchanlikka ega boʻlishadi, ijodiy yondashuvga 

intilishadi, yetakchilik sifatlari namoyon boʻladi. 

Xulosa. Harakatli oʻyinlar jismoniy tarbiya oʻqituvchilarining kasbiy 

madaniyatini takomillashtirishda muhim vosita hisoblanadi. Ular yordamida 

oʻqituvchilar nafaqat oʻz pedagogik koʻnikmalarini rivojlantiradi, balki 

oʻquvchilarning jismoniy tarbiyasini ham yaxshilaydilar. Oʻqituvchilarning kasbiy 

madaniyatini oshirish uchun innovatsion yondashuvlar, professional ta’lim va 

hamkorlikni rivojlantirish zarur. Bu jarayon jismoniy tarbiya sohasida sifatli ta’lim 

berishni ta’minlaydi va kelajak avlodning sog'lom va barkamol boʻlishiga xizmat 

qiladi. 

